
					এই পাতাটির মুদ্রণ সংশোধন করা প্রয়োজন। 
জাতীয় শিক্ষায় স্যার গুরুদাস। 223
o
যখন দেশের মধ্যে বঙ্গভঙ্গের পর জাতীয় শিক্ষার আহবান ঘোষিত হইল, তখন আমরা কেহ কেহ সেই ডাকে আত্মহারা হইয়া গেলাম। অনেক ছাত্ররা প্রতিজ্ঞা করিলেন যে তঁহারা বিশ্ববিদ্যালয়রূপী গোলামখানার’ সহিত সম্পর্ক রাখিবেন না। এম, এ ও রায়চাঁদ পরীক্ষার্থীরা স্থির করিলেন যে তঁাহারা পরীক্ষা ক্ষেত্রে উপস্থিত হইবেন না। এই সময় জাতীয় বিশ্ববিদ্যালয় প্রতিষ্ঠাকল্পে অধুনা স্বৰ্গগত সুবোধ চন্দ্র মল্লিক এক লক্ষ টাকা দানের প্রতিশ্রুতি করিলেন। দেশের মধ্যে বেশ উৎসাহের অনুকুল পবন বহিতে লাগিল। এই সুযোগে একদিন পটল ডাঙ্গা গোলদীবিতে জাতীয় শিক্ষার জয় ঘোষণা করিবার জন্য এক বিরাট সভার অনুষ্ঠান হইতেছে। হাইকোটের “বার” লাইব্রেৰী হইতে আশুতোষ চৌধুরী প্রমুখ নেতৃবর্গ উপস্থিত হইয়াছেন। বক্তৃতার স্রোতঃ খরবেগে বহিয়া ক্রমশঃ মন্দীভূত হইয়াছে। সভা ভঙ্গ হইবার সময় প্রায় উপস্থিত, এমন সময়ে একজন আসিয়া আমায় সংবাদ দিলেন স্তার গুরুদাস বন্দ্যোপাধ্যান্য মহাশয় ( ইহার পূর্বেই তিনি হাইকোটের জজিয়তি হইতে অবসর লইয়াছেন। ) আপনার জন্য নিকটেই অবস্থান করিতেছেন। আমি অচিরে তঁ:হার সহিত মিলিত হইলাম। তিনি বলিলেন। আপনার সহিত বিশেষ কথা আছে। হয় আপনার বাড়ী চলুন, না হয় আমার সঙ্গে আসুন। আমি তঁহার সঙ্গে তাহার বাড়ীতে গেলাম। জাতীয় শিক্ষা সম্বন্ধে অনেকক্ষণ কথাবার্ত্ত হইল। তিনি ধীর ও সংযতভাবে ‘সু’ ও ‘কু’ উভয় দিক দেখাইয়া বুঝাইতে লাগিলেন-জাতীয় শিক্ষার উপযোগিতা এবং আশু প্রয়োজনীয়তা তিনি নিজেই খ্যাপন করিলেন, কিন্তু বিশ্ববিদ্যালয়কে বয়কট করার প্রস্তাব D BDD BDD gBBS BDBB BB LDLL DBDD DDD
তঁহাকে বললাম “বেশ কথা, আপনি আসিয়া এই জাতীয় শিক্ষার

		 এই পাতা শেষ সম্পাদিত হয়েছে ০৬:২৭টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

